
内容概要

　　《清代史料笔记：水窗春呓》是“历代史料笔记丛刊”中“清代史料笔记丛刊”中的一种，分上
下两卷，共约100条，内容记述清代中叶道光、咸丰、同治各时期的政治、经济、社会风尚等情况，及
统治阶级内部各色人物的言语行动，大都是有关中国近代史的资料。
上卷为湖南人欧阳兆熊撰，内容关于湖南者为多，下卷是浙江嘉善人金安清撰，所涉范围较广，以谈
论江淮河工、盐务者为要。

章节摘录

　　予尝从容问李金阳何以事白而见杀，文正曰：[左季高、赵玉班俱称其材可大用，若不能用，不如
除之。
且江西纷纷言其通贼，吾既遘众而戮张矣，亦何能不稍顺人心乎]文正此等举动，真有非恒情所能窥测
者矣。
　　曹后随郭子美征捻湖北阵亡，又已数载，故敢笔之以广异闻。
　　8李楚材　　李楚材副将，衡州人也，人呼为李九长毛。
投诚后，在文正营中带勇。
命以千人援湖，甫至三日，而湖州陷。
据李自称：昏异之中，偷过贼营十余座，已探至城根矣。
文正以为妄，郎撤其营。
予谓此人有绝技三：一走及奔马；一入水不濡，可历数时；一黑夜有光。
试之皆验。
文正终不肯再用。
渠欲求荐至浙营，予谓不须作函，但云由曾营过弃而不用，故此投劾，必当收录。
恪靖果郎令统四营，颇立战功，惜炮子断其左臂，已成废人矣。
　　恪靖尝谓文正无知人之明，故文正所弃者，无不重用也。
　　9曾文正与左相气度　　文正用兵主持重，除霆营外如徽防朱唐两大营。
恪靖皆不以为然。
　　一日来咨，极诋文正用人之谬，词旨亢厉，令人难堪。
文正覆之云：「昔富将军咨唐义渠中丞云：贵部院实属调度乖方之至。
贵部堂博学多师，不仅取则古人，亦且效法时贤，其于富将军可谓深造有得，后先辉映，寅深佩服，
相应咨覆云云。
」恪靖好以气陵人，文正则以诙谐出之，从此恪靖亦无一字见及矣。
　　恪靖舆文正书函来往，每以兄弟相称，不肯稍自谦抑。
至文正薨后，乃自书晚生挽之云：[谋园之忠，知人之明，自愧不如元老；同心若金，攻错若石，相期
无负平生。
]岂其悔心之萌，有不觉流露者欤：　　10王船山先生轶事　　船山先生，为宋以后儒者之冠，同时如
顾亭林、黄梨洲均弗能及。
国变后，不萝发，不毁衣冠，隐于深山四十八年，至康熙壬申始归道山。
素恶东林复社驰骛声气标榜之习，与中原人士、江介遗老，不相往来，故名亦不黩。
至其子虎止在藩书原学使幕中，始克将经注裨疏数种上之四库馆，列国朝儒林第二。
阮文逮编缉《皇清经解》，仍未采入'邑人王半溪为先生族孙，藏共遣书，不敢出以问世。
道光十九年，予与邓相皋年丈怂慂捐资付梓，以邹叔绩任校刊之役，刻其害百五十卷。
咸丰四年贼至，又毁于火。
友人赵惠甫刺史言于沅圃官保，遂付八千金瞩予重刊，自百五十卷增益至三百卷。
时在皖致书半溪，令从衡阳先生裔孙处搜求底稿，信到之先一日，守祠者闻飨堂有声，开门视之，则
先生神位自宠中跃至案上，植立不堕。
先生尝言吾书二百年后始显，令子孙藏彝甚谨。
岂名心犹未忘耶。
祠中祁文口公联云：r气凌衡岳九千丈；心托离骚念五篇。
」陶文毅联云：「天下士非一乡之士；人伦师亦百世之师。
」其推崇可谓至矣。
又闻之衡阳故老，国初萝发之令綦严，先生时在楼上着书，檄至，府县会营将草堂固定，郡守某先登
楼，见先生出座拱立，不自觉其五体之投地也。
亦可想见盛德之容令人钦敬，有不知其然而然者矣。

　　11江忠烈逸事　　道光己酉，江忠烈由秀水令丁艰回籍，过舍留宿，谈及所办灾赈，真可为后人
洽谱。
　　维时米价腾贵，饥民乘风抢掠，公甫履任，郎有控抢二十余案，弋犯不下百余名。
访有某甲者，平日著名凶恶，为地方害，以站笼暴烈日中毙之，余悉置之囹圄不问。
随至赈局，邀同司事众绅往谒城隍神，袖中出誓神文，问：[诸君肯自署名否，]众唯唯。
因蒸香鸣钟鼓，同跪神前，公朗声诵誓文一遍，令绅董各诵一遍，诃意森严，闻者无不檩栗。
制两匾书：捐有成数郎賷花红鼓吹，以「乐善好施」四字褒之；否则，大书「为富不仁某某」额于门
首，责令地保巡视，毋使藏匿。
一时护声雷动，人心已翕然矣。
又，多捐者给予禁抢告示一纸，犯者照某甲一律处死，数日之间捐银十余万两，盖皆欲得此告示作护
符耳。
乃乘船亲查饥民户口人数，分段汇册，交出捐之人自行按给，五日一报县查核，竝不缴官缴局。
内而丁役，外而绅董，无乾浸之弊，匪惟意美，法亦良矣。
而嘉兴之人，哗然谓某令曰：[尔何不能效江青天活我，反从而鱼肉之]蜂涌毁署，势甚汹淘，虽隆锡
堂太守亲往弹压不能止，公至则帖然，其感孚人心如此！
　　⋯⋯

